
Protocol dalla radunonza communala Lumnezia (2022/03) 

Datum: Venderdis, ils 16 da december 2022 

Liug: Halla plurivalenta dalla casa da scola Sutvitg 28E, 7144 Vella 

Cuoz: 20:00 – 21.30 uras 

Presents: 68 votantas e votants 

Parsura: Daniel Solèr, president communal 

Actuara: Silvana Caviezel, canzlista communala 

Tractandas 

1. Avertura 

Il president communal Daniel Solèr arva la radunonza communala fagend beinvegni als 
presents ed engrazia ad els d'haver dau suatientscha agl invit. 

En special beneventa el il niev suprastont, Gian Caduff da Morissen, che ha surpriu il 
departament communal per fatgs da baghegiar. 

Cun ina retrospectiva sigl onn 2022 arva Daniel Solèr la radunonza communala. El sa 
constatar che l'atmosfera da lavur enteifer l'administraziun communala ei fetg buna e 
giavischa ch'ei vegni iu entuorn in cun l'auter enteifer l'entira vischnaunca cun respect. Davos 
ina decisiun ni davos ina lavur stattan adina persunas. Ins duessi ponderar co ins sesentess 
sezs dad esser en quella situaziun. 

L'appreziaziun per tut il bien che nus vein duei buca vegnir alla cuorta. Daniel Solèr engrazia 
al persunal communal, als consuprastonts ed als commembers dalla cumissiun da gestiun 
per la fetg buna lavur prestada.  

Il president constatescha, che la radunonza communala ei vegnida convocada ad uras 
conform allas determinaziuns digl artechel 44 ella constituziun dalla vischnaunca Lumnezia, 
aschia che la radunonza ei cumpetenta da prender conclus. 

Seschau perstgisar han: 
 Kurt Soller, Vella, commember dalla cumissiun da quen e gestiun 
 Remo Derungs, Vignogn, commember dalla suprastonza communala 
 Gian Derungs, Lumbrein, deputau dil cussegl grond 
 Irena Caduff, Morissen 
 Linus Casanova, Vrin 
 Leontina e Guido Derungs, Uors 
 Curdin Derungs, Morissen 

La radunonza elegia dus dumbravuschs 
 Alexander Casanova, Lumbrein 
 Gliezi Capaul, Surcasti  

2. Protocol dalla radunonza communala dils 16 da settember 2022 (2022/02) 

Il protocol dalla radunonza communala dils 16 da settember 2022 ei staus exponius naven 
dils 07 d'october 2022 ella canzlia communala e silla pagina d'internet dalla vischnaunca, pia 
duront silmeins 30 dis. 

Tenor art. 34 constituziun vegn il protocol dalla radunonza communala exponius per investa 
dils votants sil pli tard in meins suenter la radunonza duront 30 dis en casa communala e 
silla pagina d'internet dalla vischnaunca cun corrispundenta publicaziun. Recuors ein 
d'inoltrar en scret duront quei temps dall'exposiziun alla suprastonza communala. Ils recuors 
vegnan tractai alla proxima radunonza communala. Decisiva ei aschia la publicaziun silla 
pagina d'internet dalla vischnaunca (cun publicaziun corrispundenta). 

Il president communal Daniel Solèr constatescha, ch'igl ei buca vegniu inoltrau recuors en 

scret aschia ch'il protocol dalla radunonza communala dils 16 da settember 2022 (2022/02) 
vala sco approbaus tenor art. 34 dalla constituziun dalla vischnaunca Lumnezia. 

3. Preventiv dil quen annual 2023 

Introducziun 

a. Per la gestiun da finanzas valan las determinaziuns dalla constituziun communala e 
specialmein era l'Ordinaziun da finanzas per las vischnauncas dil cantun Grischun (DG 
710.200), relaschada dalla regenza ils 25 da settember 2012, entrada en vigur igl 01. da 
december 2012. Tenor quella cuntegn il budget ils cuosts ed ils recavs el quen economic 
sco era las expensas e las entradas el quen d'investiziun. Cul budget ston vegnir furnidas 
agl organ responsabel infurmaziuns davart la finanziaziun sco era davart il diever dils 
credits d'impegn che cuoran aunc. Posiziuns essenzialas dil budget, en special quellas 
che demuossan midadas essenzialas enviers igl onn precedent, ston vegnir motivadas. 

b. Il plan da contos corrispunda al model harmonisau da contabilitad 2 (MHC2), che la 
vischnaunca ha introduciu igl onn 2018. Il MHC2 lubescha buca da far amortisaziuns 
supplementaras, aschia ch'igl ei buca pusseivel d'incrementar reservas tgeuas. 

c. Il preventiv dil quen annual 2023 ei vegnius elavuraus sin basa digl onn precedent cun 
risguardar las midadas. 

d. Tenor MHC2 ei il preventiv dil quen d'investiziun era d'approbar. Ei drova denton aunc 
mintgamai in credit da project dalla radunonza communala respectivamein dalla 
cuminonza dils votants all'urna, sche la summa da projects survarga las cumpetenzas 
finanzialas dalla suprastonza communala. 

e. Il president communal presenta summaricamein il quen economic ed il quen d'investiziun 
2023, sco era la planisaziun da finanzas per 2023 – 2027. 

a) Quen economic cun ils cuosts ed il recav 

Presentaziun e proposta 

La suprastonza communala presenta il preventiv dil quen economic 2023 e propona 
d'approbar quel. Il quen muossa in surpli da cuosts.  

Cuosts totals CHF 17'298'055 
Recav total CHF 16'636'571 
Surpli da cuosts CHF 661'484 
L'atgna finanziaziun (cashflow) ei calculada cun CHF 158'632 
 
Motivs per surpli da cuosts, midadas enviers onn precedent: 

Cuosts da persunal (pagas, assicuranzas socialas eav.) CHF - 135'939.00 
motivs: fluctuaziun, adattaziun alla carischia per 2.5% 

Provediment e dismessa immobilias 
(energia, aua/canalisaziun, scaldament, rumians) CHF + 89'500.00 
motivs: augment cuosts d'energia per 15% 

Survetschs e honorars CHF + 154'360.00 
motivs: mandats uffeci forestal ed uffeci da baghegiar 

Manteniment da menaschi e construcziun 
(terren, vias, provediment d'aua, canalisaziun, 
construcziun aulta e bassa)  CHF + 643'850.00 
motivs: cudischar aschi bia cuosts da manteniment  
sco pusseivel sur il quen economic 

Amortisaziuns ordinarias CHF - 936'900.00 
motivs: amortisaziuns veglias ein vegnidas amortisadas  
enteifer 5 onns (2018 – 2022) e crodan naven 

Recav fiscal CHF + 1'000.00 
motivs: reducziun dil pei da taglia sin 90%,  
perencunter augment dallas taglias specialas 
 
Las amortisaziuns ein preventivadas: 

 
 
Vegnius risguardaus ei in pei da taglia da 90 % dalla taglia cantunala sempla sin entrada 
e facultad. Las amortisaziuns ordinarias succedan tenor la tariffa fixada en art. 23 dalla 
Ordinaziun da finanzas per las vischnauncas. 

Il president communal explichescha singulas posiziuns dil quen economic e dat silsuenter 
la pusseivladad da far damondas ni remarcas. Quei vegn buca giavischau ord il miez dalla 
radunonza. 

b) Quen d'investiziuns cun las expensas ed entradas 

Presentaziun e proposta 

 

Il president communal, Daniel Solèr repassa il preventiv dil quen d'investiziuns.  

Casper Arpagaus da Tersnaus menziunescha la sanaziun dalla via Ritta da Tersnaus:  

La via dalla Ritta ei pertuccada entras ina tschaffada d'aua e quei trai alla liunga il project 
per plirs onns. Da stuer metter anavos in project da 6 km perposta dad in pign tschancun 
para a Casper Arpagaus surfatg. El spera ch'ei vegni tuttina entschiet ton pli spèrt culla 
lavur. 

Il president Daniel Solèr declara ch'il cantun detti buca il consentiment d'exequir il project 
en etappas ed era buca d'entscheiver sisum e vegnir surengiu culla via. La vischnaunca 

Cuosts Recav Cuosts Recav Cuosts Recav

0290.3300.00 Amortisaziuns ordinarias -                     400’000.00      400’000.00      

0291.3300.00 Amortisaziuns ordinarias 75’000.00 76’000.00

1500.3300.00 Amortisaziuns ordinarias 80’000.00 138’600.00 138’143.00

1610.3300.00 Amortisaziuns ordinarias 7’000.00 2’700.00 608.00

2170.3300.00 Amortisaziuns ordinarias 120’000.00 120’000.00

3210.3300.00 Amortisaziuns ordinarias 9’000.00 9’000.00

3420.3300.00 Amortisaziuns ordinarias 6’000.00

6150.3300.00 Amortisaziuns ordinarias 105’000.00 107’000.00 74’693.00

6190.3300.00 Amortisaziuns ordinarias 38’000.00 66’000.00 65’953.00

7101.3300.00 Amortisaziuns ordinarias 92’000.00 145’000.00 199’940.00

7200.3300.00 Amortisaziuns ordinarias 14’000.00 11’000.00 13’075.00

7201.3300.00 Amortisaziuns ordinarias 81’000.00 90’000.00 82’060.35

8110.3300.00 Amortisaziuns ordinarias 10’000.00 15’000.00

8120.3300.00 Amortisaziuns ordinarias 65’000.00 68’000.00 36’263.00

8200.3300.00 Amortisaziuns ordinarias 10’000.00 5’600.00 4’126.00

8400.3300.00 Amortisaziuns ordinarias 30’000.00 315’000.00 295’511.00

8900.3300.00 Amortisaziuns ordinarias 110’000.00 108’478.00

T O T A L 742’000.00     1’678’900.00  1’418’850.35  

Quen economic Preventiv 2023 Preventiv 2022 Quen 2021

(tenor secturs da survetsch)

stopi en quels cass collaborar en stretg contact cul cantun.  

Ulteriuras menziuns ni damondas dat ei buca davart dalla radunonza.  

Ciril Collenberg engrazia sco parsura en num dalla cumissiun da gestiun alla suprastonza 
communala ed a tut ils funcziunaris dalla vischnaunca per la buna lavur. El propona alla 
radunonza d'approbar il preventiv dil quen d'investiziuns cun expensas ed entradas. 

Conclus 

La radunonza communala decida cun gronda maioritad, senza cuntervuschs ed 
abstenziuns, d'approbar il preventiv dil quen economic tenor proposta dalla suprastonza 
communala, cun cuosts da CHF 17'298'055 ed in recav da CHF 16'636'571, che siara cun 
in surpli da cuosts da CHF 661'484. 

Medemamein approbescha ella il preventiv dil quen d'investiziun 2023 cun expensas da 
CHF 4'693'000 ed entradas da CHF 1'335'900, che siara cun investiziuns nettas da 
CHF 3'357'100. 

c) Planisaziun d'investiziuns per 2022 - 2027 

Presentaziun 

La planisaziun da finanzas cuntegn projects prevesibels pils proxims onns. Il president 
communal menziunescha singuls projects 

 

 

 

 

Cogniziun 

La radunonza communala pren enconuschientscha dalla planisaziun d'investiziuns per la 
perioda da 2022 – 2027, che vegn calculada a basa dil quen 2021 e che cuntegn pigl onn 
2023 investiziuns nettas ella summa da CHF 3'357'100. 

4. Fixar il pei da taglia sin las entradas e sin la facultad 2023 

Introducziun 

Per igl onn 2022 ei il pei da taglia sin las entradas e sin la facultad staus sin 100 % dalla 
taglia cantunala sempla. La vischnaunca ei ella posiziun finanziala che lubescha da far las 
investiziuns prevedidas e tuttina sbassar il pei da taglia. 

Proposta 

La suprastonza communala propona per igl onn 2023 in sbassament dil pei da taglia actual 
da 100% sin 90% dalla taglia cantunala sempla sin entrada e facultad. 

La reducziun per 10% ha per consequenza CHF 363'599.20 dameins entradas tier las taglias 
ordinarias. Quei deficit sa denton previsiblamein vegnir curclaus cugl augment tier las taglias 
specialas. 

Conclus 

La radunonza communala decida cun gronda maioritad e senza cuntravusch da sbassar il 
pei da taglia communal per entradas e facultad pigl onn 2023 da 100% sin 90% dalla taglia 
cantunala sempla. 

5. Revisiun parziala dil reglament da salarisaziun per la vischnaunca Lumnezia (022.100) 

Presentaziun 

Ils 21 da november 2022 ha la suprastonza communala approbau la revisiun parziala dil 
reglament da salarisaziun per la vischnaunca Lumnezia (022.100) per mauns dalla 
radunonza communala dils 16 da december 2022. 

Il president dalla cumissiun da quen e gestiun, Ciril Collenberg presenta la proposta per la 
midada dils suandonts artechels. 

Igl alzament dalla taxa per lavur cumina da CHF 25 per ura sin CHF 30 per ura effectuescha 
ina differenza da rodund CHF 12'000, cumparegliau cul preventiv 2022.  

Ils onns vargai ei vegnida prestada lavur cumina els suandonts secturs: 

 

Marco Casanova da Lumbrein sustegn la proposta. El damonda sch'ei detti era adattaziuns 
per la salarisaziun dil corp da pumpiers.  

Il president communal explichescha che l'indemnisaziun dils pumpiers ei ligiada vid la lavur 
cumina, ei dat pia era leu igl alzament. 

Proposta dalla cumissiun da quen e gestiun 

La cumissiun da quen e gestiun propona d'approbar la revisiun parziala dil reglament da 
salarisaziun per la vischnaunca Lumnezia. 

Il reglament da salarisaziun revidius duei entrar en vigur igl 01. da schaner 2023. 

Suletamein l'indemnisaziun per la suprastonza communala duei vegnir alzada 
retroactivamein per igl 01. da schaner 2022 cun applicar las tariffas tenor la proposta per la 
revisiun parziala dil reglament da salarisaziun (art. 5). 

Conclus 

La radunonza communala decida cun gronda maioritad e senza cuntervuschs ed 
abstenziuns d'approbar la revisiun parziala dil reglament da salarisaziun tenor la proposta 
presentada. 

Il president dalla cumissiun da quen e gestiun informescha ch'ella seigi vid la lavur da 
preparaziun per sminuir il diember da suprastonts communals sin tschun. La finamira ei da 
saver luvrar pli speditiv e da saver parter si empau auter ils departaments ed ils pensums.  

En num dalla cumissiun da gestiun engrazia el aunc inaga per igl engaschi per la 
vischnaunca Lumnezia e giavischa als presents tut bien pigl onn niev. 

6. Naturalisaziun da Melanie Nothacker 

Introducziun 

Ils 21 da mars 2022 ha Melanie Nothacker inoltrau agl Uffeci per migraziun e dretg civil dil 
cantun Grischun la damonda pil dretg da burgheisa Svizra. Igl uost 2022 ei la damonda 
vegnida inoltrada digl uffeci alla vischnaunca Lumnezia.  

Melanie Nothacker ei naschida ils 10 da november 1977 en Tiaratudestga ed habitescha 
actualmein a Lumbrein. Ella lavura ella mazlaria da Vrin. Ils 29 da settember 2022 ha giu liug 
il discuors perunal per emprender d'enconuscher ella. 

Proposta 

La suprastonza communala propona alla radunonza communala da conceder a Melanie 
Nothacker il dretg da burgheisa dalla vischnaunca Lumnezia. 

Conclus 

La radunonza communala decida unanimamein da conceder a Melanie Nothacker il dretg da 

burgheisa dalla vischnaunca Lumnezia. 

7. Varia 

1) Presentaziun da collaboraturs 

Il president communal, Daniel Solèr informescha la radunonza davart las suandontas 

mutaziuns da fucziunaris e persunal: 

Gian Caduff; da Morissen 

elegius ils 27 da november 2022, entraus en uffeci ils 05 da 

december 2022 sco schef dil departament per fatgs da baghegiar 

Corsin Flepp; da Curaglia, 

lavura en mandat per sligiaziun intermediara pigl uffeci forestal 

tochen fin fenadur 2023 

Dominik Möller, Bättwil;  

engaschaus sco niev menader digl uffeci forestal naven digl 01. 

d'uost 2023 

 actualmein selvicultur SSS e substitut dil menader dil revier 

 forestal Allschwil (vorderes Leimental) 

instruider da cuors ordeifer il menaschi (üK) tier l'instituziun  

Wald Schweiz,  prenda giu examens da capobostgers  



Protocol radunonza communala 2022_03 (16-12-2022).docx 10/12 

2022/03
2 

 

 

Finiziuns da lavur e pensiunaments 

Mario Alig; sesents a Vrin 

 Engaschaus tier la vischnaunca: 01-04-1990 – 30-06-2022 

 sco selvicultur uffeci forestal e menader dil survetsch tecnic 

Giusep Capeder; sesents a Lumbrein 

Engaschaus tier la vischnaunca: 01-08-1985 – 30-11-2022 

sco emploiau mercantil 

Hans Müller; sesents a Duin 

Engaschaus tier la vischnaunca: 01-05-1987 – 31-01-2023 

sco servicultur digl uffeci forestal 

Marcus Cavegn; sesents a Vella 

Engaschaus tier la vischnaunca: 01-11-1982 – 31-01-2023 

sco canzlist communal e menader digl uffeci da baghegiar 

Leonora Blumenthal;sesenta a Vella 

Engaschada tier la vischnaunca: 01-11-1987 – 31-10-2022 

sco collaboratura tier igl uffeci da baghegiar 

Elecziuns da persunal 

Julia Cavegn; sesenta a Sagogn (carschida si a Vella), ei vegnida elegida sco 

collaboratura dall'administraziun communala. Ella entscheiva siu 

engaschament il schaner 2023 en in pensum da lavur da 40%. 

Rita Collenberg; sesenta a Morissen, ei vegnida elegida sco collaboratura 

dall'administraziun communala. Ella entra en uffeci igl 1. da 

fevrer 2023 cun in pensum da lavur da 50%.  

Silvana Caviezel; sesenta a Vella, ei vegnida elegida sco canzlista dalla 

vischnaunca Lumnezia. Ella ha gia luvrau ils davos tschun onns 

ell'administraziun communala sco substituta dil canzlist ed ei 

entrada en uffeci per immediat cun in pensum da 80%. 

2) Ulteriuras informaziuns dil president communal, Daniel Solèr: 

 Ella situaziun actuala d'energia, vegn luvrau tenor l'organisaziun OSTRAL 
(Organisation für Stromversorgung in Ausserordentlichen Lagen). 

   

 La vischnaunca Lumnezia ha definiu ils suandonts loghens d'informaziun en cass 
d'urgenza,  
• Suraua (Uors), Casa da scola 
• Vella, Casa da scola 
• Lumbrein, Casa da scola 
• Biro stab directiv el local da pumpiers, Vattiz 

Il stab directiv Lumnezia ha elavurau il manual, il plan da prevenziun pil provediment 
d'energia per la vischnaunca  

 Igl ei planisau plirs projects da fotovoltaica pils proxims onns  
• Alp Sogn Carli 
• Alp Sezner 
• ARA Turatscha 
• ARA Siglinas 

Plinavon 
• Remplazzaments illuminaziuns sin LED 
• Producziun ord provediment d'aua 
• Adattaziun dallas disposiziuns executivas tier la lescha d'energia 

Ulteriurs projects actuals dalla Vischnaunca: 

 Punt Tgiern ei sanada en collaboraziun cugl uffeci d'uaul 

 Analisa da prighel 

 Reit da sanadad Surselva 

 Prolunghiu il contract cul geometer Kurt Pfenninger dil biro Cavigelli ing. Glion 

 Contacts cun vischnauncas da patrinadi 

 Fundaziun Linsi fiasta da giubileum 25 onns 

 Prolunghiu il contract da sponsoring cun Vital Albin 

 Presentaziun dil cudisch Lumnezia e sias detgas, engraziazond a Martin Cabalzar 
per la gronda lavur. La vernissascha ha liug ils 28 da schaner 2023 a Vella 

 Project optimaziun sistem da deflusiun d'aua ad Uresa 

 Infra Mundaun SA;  
Il cussegl d'administraziun consista da representants dallas duas vischnauncas 
Obersaxen Mundaun e Lumnezia sco era dallas pendicularas Sursaissa Mundaun. 
• Obersaxen Mundaun; Michael Cahenzli / Claudio Alig 
• Lumnezia; Daniel Solèr / Curdin Capeder 
• Pendicularas Sursaissa Mundaun; Josef Brunner 

Il president dil cussegl d'administraziun vegn elegius tenor il principi da rotaziun  
e quei mintga treis onns. Dapi igl atun 2022 ei Daniel Solèr president dil cussegl 
d'administraziun. 

Projects previ enteifer l'Infra Mundaun SA 
• Concept pil project d'ennevar 
• Parc da reiver, Triel 
• Bikecenter Pifal/Cuolm Sura 
• Fly Line ni Zip Line Misanenga 

3) Votums ord il plenum dalla radunonza communala: 

 Robert Albin da Tersnaus, engrazia el num da Vital Albin per il grond sustegn ch'el 

ha astgau prender encunter dalla vischnaunca. El seigi loschs da purtar il num dalla 

Lumnezia pil mund entuorn. 

 Alexander Casanova, Lumbrein damonda tgei che marschi cul spazzatgamin ella 

val.  

Il president communal explica ch'il spazzatgamin vegni engaschaus dall'Assicuranza 

da baghetgs (GVG) e buca dalla vischnaunca. 

Quei che la vischnaunca sa far ei da dar vinavon il contract dil spazzatgamin sch'ei 

vegn damondas per telefon. Quella numera ei era publicada silla pagina d'internet 

dalla vischnaunca. 

Plinavon damonda Alexander Casanova tgi che Thomas Accola da Comuno AG seigi, 

che segida cugl uffeci da baghegiar. Il president communal dat sclariment. 

 
Ei vegn buca pli giavischau il plaid ed il president communal, Daniel Solèr siara la radunonza. 
 
El engrazia a convischinas e convischins per la participaziun, pil sustegn e la confidonza 
demussada enviers la suprastonza communala e giavischa bialas fiastas da Nadal e tut bien pigl 
onn niev. 

 
7144 Vella, ils 16 da december 2022 

 

Il president: L'actuara:  
 
 
 
 
Daniel Solèr  Silvana Caviezel  


